
青樓俠氣贈李姬
维基文库 � 免费全文 � CC BY-SA 4.0

←

西湖八景

青樓俠氣贈李姬

作者：徐熥　明

寄題朗公寳函樓

本作品收錄於《幔亭集 (四庫全書本)/卷13》和《幔亭集/卷13》

阿嬌俠氣滿紅樓，不肯輕身事貴游。

昨日五陵公子過，青衣傳語未梳頭。

文章元不屬蛾眉，紅粉誰知唱麗詞。

袖裡雲箋裁五色，客來題出斷腸詩。

玉貌元同蘇小娟，清謳一闋最堪憐。

歌聲未斷尊中罄，猶卸金釵當酒錢。

緑雲慵理黛痕銷，時把金簪竹上敲。

但得黄金能買賦，何須珠翠鬬妖嬈。

青樓俠氣贈李姬

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


